
tayyorgarlikni takomillashtiruvchi vosita sifatida maqsadli foydalanishga yo‘naltirilgan va 
uslubiy yondashuv (frontal, guruhli va individual) ishlab chiqilgan.

Tadqiqot natijalarining ilmiy ahamiyati shundaki, tadqiqot jarayonida olingan ma’lumotlar 
koordinatsion qobiliyatlarni rivojlantirishda yosh gimnastikachilarning jismoniy tarbiya 
mashg‘ulot jarayonini tashkil qilish va o‘tkazish, muvozanat saqlash qobiliyati rivojlanishdan 
ortda qolayotgan bolalarning harakat faolligini oshirish muammolariga taalluqli gimnastika 
maktablarida gimnastika sport turining mazmunini boyitadi hamda kengaytiradi.

Tadqiqot natijalarining amaliy ahamiyati shundan iboratki, ular muvozanat saqlash 
qobiliyati rivojlantirishda yosh gimnastikachilar bilan olib boriladigan mashg‘ulotlarni 
takomillashtirish, maxsus jismoniy mashqlar bilan uzoq vaqt shug‘ullanishni tashkil qilish, 
o‘quv qo‘llanmalar ishlab chiqish va gimnastika maktablaridagi gimnastika murabbiylarining 
kasbiy faoliyati davomida kasbiy kompetentligini rivojlantirish uchun xizmat qiladi.

РЕЗЮМЕ
Maqolada bolalarning jismoniy tarbiyasida yangi pedagogik uslubiyatlarni, texnologiyalarni va yondashuvlarni 

ishlab chiqish ustivor yo‘nalish, sportchilar mahoratining osishi, tayyorgarlikning yangi samarali uslub va vositalarini 
ishlab chiqishga qaratilgan.

РЕЗЮМЕ
В данной статье представлено приоритетные задачи, как новых педагогические методы, технологий и под-

ходов в физическом воспитание детей. Посвящается разработкам новых эффективных методов и средствдля 
специальной физической подготовки юных гимнастов.

SUMMARY
This article presents the priority tasks as new pedagogical methods, technologies and approaches in the physical 

education of children. Dedicated to the development of new effective methods and means for special physical training 
of young gymnasts.

Мирзаев А.М.
ЎзМУ Спорт менежменти кафедраси доценти 

БЕЛБОҒЛИ КУРАШ ФАНИНИНГ ЎҚИТИШНИНГ АЙРИМ ЖИҲАТЛАРИ 
ТАКОМИЛЛАШТИРИШ

Таянч сўзлар: кураш, жисмоний тарбия ва спорт, фойдали томонлари, мақсад, фан, машғулот, 
шакллантириш, таълим, фаолият, тарбиялаш, кўникма, тренер, спортчи, ўқитиш, мақсад.

Спорт курашида ўқитиш - бу спорт кураши назарияси ва уни ўқитиш усулияти 
тўғрисидаги билимлар курашчининг асосий ўзига хос мусобақа, ҳакамлик, педагогик, 
ташкилий фаолияти ҳисобланган кўникма ва малакалар тизимини шакллантиришга 
қаратилган мақсадли ташкил қилинган педагогик жараёндир.

Ўқитиш мақсади шуғулланувчиларда тренернинг касб фаолияти концепциясини акс 
эттирувчи билимлар тизимини шакллантиришдан иборат. Ушбу концепция билимлар ва 
малакалар, илмий фикрлаш услублари, шуғулланувчиларда онгли ҳамда амалий фаоли-
ятга ижодий муносабатни тарбиялашни ўз ичига олади.  

Спорт кураши назарияси ва ўқитиш усулияти ўқув фанининг ўзига хос шароитлари 
ҳамда хусусиятларини акс эттирувчи умумий вазифалар қуйидагилардан иборат:

 – спорт тури назарияси ва ўқитиш усулияти бўйича билимларнинг оптимал 
ҳажми, ҳар томонламалиги ва етарлича чуқур бўлишини таъминлаш;

 – ижодий англаш имкониятларини такомиллаштириш;
 – курашчининг умумий тайёргарлик машқларини бажариш малакаларини шак-

ллантириш ва такомиллаштириш;
 – кураш техникаси усуллари ҳимояланишлар ва қарши усулларни бажаришни 

шакллантириш ҳамда такомиллаштириш;
 – мусобақа беллашувларидаги техник-тактик ҳаракатларнинг оптимал ҳажми ва 

турли хиллигини шакллантириш;
 – ўқув, ўқув-тренировка, назорат, мусобақа ва кўргазмали беллашувларни олиб 

бориш кўникмалари ҳамда малакаларини шакллантириш;
 – кураш усулларини бажариш техникасини таҳлил қилиш билимлари малака ва 

кўникмаларини шакллантириш ҳамда такомиллаштириш;
 – кураш техникасини кўрсатиб бериш ва тушунтириш малакасини эгаллаш; 
 – мураккаб техник-тактик ҳаракатларни бажаришга ўргатиш ва такомиллаштириш 

билимлари, малакалари ҳамда кўникмаларини шакллантириш ва такомиллаш-
тириш;

 – кураш бўйича дарсларни таҳлил қилиш ва ўтказиш малакаларини шаклланти-
риш ҳамда такомиллаштириш;

 – кураш мусобақаларига ҳакамлик қилиш ва оммавий спорт тадбирларини ташкил 
этиш ҳамда ўтказиш билимлари, малакалари ва кўникмаларини шакллантириш 
ҳамда такомиллаштириш.

Замонавий педагогикада ўқитиш тамойиллари ўқитувчи фаолияти ва ўқувчининг 
билиш фаолияти хусусиятини белгилаб берадиган асосий талаблар ҳамда йўналтирувчи 
қоидалар сифатида тушунилади. Амалий педагогик фаолиятда ўқитиш тамойилари 
асосланади, улар ўқитиш амалиётини режалаштириш, ташкил этиш ва таҳлил қилиш 
учун йўриқ бўлиб хизмат қилади.

Спорт курашида ўқув-тренировка жараёни жисмоний тарбиянинг асосий тамойил-
лари: тарбиявий хусусияти, ҳар томонлама ривожлантириш; соғломлаштириш ва ама-
лий аҳамиятига мувофиқ ҳолда олиб борилади.

Ўқитишнинг тарбиявий хусусияти ўқув-тренировка жараёнинг қонунияти 

ҳисобланади. Бу ерда курашчиларнинг спорт малакаси ўсиши билан бир вақтнинг 
ўзида шахсга тегишли аҳлоқий меъёрлар шакллантирилади. Спорт заҳирасини тай-
ёрлаш ва асосан тарбиялаш бир қатор мураккаб тарбиявий муаммоларни ҳал этиш 
билан боғлиқ. Спортда юқори натижаларга эришишда курашчиларда техник-тактик 
ҳаракатларни  ўз-ўзи назорат қилиш, таҳлил этиш ва баҳолаш малакаларини тарбия-
лаш катта аҳамиятга эга. Бунинг ҳаммаси тренернинг тарбиявий таъсири натижаси-
дир, унинг раҳбарлиги остида шуғулланувчилар ҳаётий вазиятларни ҳал этишга тайёр 
туриш тажрибасини оладилар.

Тренер касб маҳоратидан ташқари, юқори даражада маънавиятли ва маданиятли 
бўлиши, ўз масъулиятига виждонан ёндашиши, ҳақиқатгўй бўлиши ҳамда болаларни 
севиши ва улар тўғрисида ғамхўрлик қилиши лозим. Тренер шахсиятида ушбу сифат-
ларнинг намоён бўлиши таълим-тарбия жараёни самарадорлигини белгилаб беради.

Ҳар томонлама ривожлантириш тамойили тренерни ҳар томонлама ривожланган 
спортчи шахсиятини шакллантиришга йўналтиради. Спорт фаолияти маънавий, ақлий, 
меҳнат, эстетик ва бошка турдаги тарбия билан чамбарчас боғлиқ.

Тренировканинг турли босқичларида олдинга қуйилган мақсадларга эришиш, 
қийинчиликларни енгиб ўтишга интилиш маънавий тажриба, ирода сифатлари, 
мустақил фикрлаш, меҳнат қилиш, спорт ғалабалари ва мағлубиятларига матонатли 
бўлишни шакллантиради.

Спорт кураши бўйича ўқув-тренировка машгулотларининг соғломлаштирувчи 
йўналиши спорт маҳоратининг бир томонга ўсиши ва соғлиқ, жисмоний ривожлан-
ганлик, шуғулланувчиларнинг таянч-ҳаракат аппарати, юрак-қон томири, нафас олиш 
ҳамда асаб тизимини мустаҳкамллаш орқали ифодаланади. Ушбу тамойилга амал 
қилмаслик, айниқса боланғич спорт тайёргарлиги босқичларида, ўсмир курашчиларда 
мунтазам, баъзи ҳолларда эса сурункали касалланишга олиб келади ва оммавий раз-
рядли спортчиларнинг кураш билан шуғулланмай қўйишларининг асосий сабаби 
ҳисобланади.

Амалий йўналиши. Спорт кураши катта амалий аҳамиятга эга. Ушбу тамойилнинг 
амалий намоён қилиниши шуни назарда тутадики, курашчи кутилмаган вазиятларда 
ҳаракат қила олиши лозим. Катта ёшдаги спортчилар ўзларини ҳамда яқинларини 
ҳимоя қила олишлари зарур.

Кураш буйича ўқув-тренировка машғулотларининг муваффақиятли олиб борилиши 
ушбу жараённинг асосий педагогик (дидактик) тамойилларига мувофиқлиги билан 
аниқланади.

Ўқув-тренировка машғулотлари самарадорлиги қуйидаги дидактик тамойилларга 
асосланади:

1. Ўқитишнинг илмийлик тамойили.
2. Ўқитишнинг енгиллик тамойили.
3. Ўқитишнинг мунтазамлилик тамойили.
4. Ўқитишнинг онглилик ва фаоллик тамойили.
5. Ўқитишнинг кўргазмалилик тамойили.
6. Ўқув материалини пухта ўзлаштириш тамойили.
7. Жамоали ўқитиш ва ўқувчига индивидуал ёндашиш бирлиги тамойили.
8. Ўқитишнинг амалиёт билан боғлиқлиги тамойили.
9. Ўқитиш жараёнида ўқитувчининг етакчилик аҳамияти.

Ўқитишнинг илмийлик тамойили ўқувчидан ўқув материалини ўзлаштириш 

ва илмий-асосланган услубият, ўқитиш жараёнини ташкил этиш қонуниятларини 
билишни талаб этади. Илмийлик тамойилига мувофиқ ўқув-тренировка жараёни усу-
лияти ҳамда уни ташкил этиш илмий асосланган бўлиши лозим, яъни шуғулланувчилар 
ёш хусусиятларига мос ҳамда кўпйиллик тайёргарликнинг ҳамма босқичларида вази-
фаларни ҳал этиш учун фойдали бўлиши зарур.

Илмийлик тамойилини амалга ошириш бирқатор шартларнинг бажарилишини 
тақазо этади:

 – ўрганилаётган ҳаракатлар ўқувчилар томонидан тўлиқ, бузилмаган ҳолда қабул 
қилиниши лозим;

 – ўрганувчи ўрганилаётган ҳаракатларнинг муҳим белгилари ва хоссалари 
ўрганилаётган ҳаракатларнинг бошқа ҳаракатлар билан боғлиқлиги ва уларни 
мусобақа фаолиятида қўллаш хусусиятларини тушуниши ҳамда ўзлаштириши 
лозим;

 – ҳаракатларни ўрганаётиб, уларни бир умрга ўзгармас нарса сифатида эмас, 
балки ривожланиб ва такомиллашиб борадиган нарса сифатида қабул қилиш 
зарур;

 – ўқитиш жараёнида ўқувчиларни нафақат ҳаракат вазифаларини ҳал этиш 
қонуниятлари, илмий изланиш натижалари билан, балки илмий тадқиқотнинг 
енгил услублари билан таништириб бориш лозим;

 – илмийлик тамойили ўқувчиларни фақат фанда тасдиқланган ишончли фактлар 
ва билимлар билан таништириши зарур;

 – ўқитиш жараёнида фанда қабул қилинган атамалардан фойдаланиш мумкин.
Эскирган ва тор гуруҳларга мансуб атамалардан фойдаланиш мумкин эмас.
Ўқув дастури материалини ўзлаштириш сифати бирқатор омилларга боғлиқ. Лекин 

бошқа тенг шароитларда материал ўқувчига енгил бўлган. Ҳаракатларга ўргатиш 
соҳасида енгиллик тамойили бирқатор талаблар бажарилган тақдирдагина амалга оши-
рилиши мумкин:

 – ўқувчининг жисмоний тайёргарлиги ҳал этилаётган ҳаракат вазифасининг ўзига 
хос хусусиятига муносиб бўлиши лозим;

 – ўқувчиларнинг харакат тайёргарлиги ўрганилаётган ҳаракат хусусиятлари, ҳал 
этилаётган ҳаракат вазифасининг ўзига хос хусусиятларига мувофиқ бўлиши 
керак;

 – ўқувчи ўрганилаётган ҳаракатни мантиқан тушуниб етиши ва бу ҳаракатни 
бажаришнинг ҳал этувчи шартларига ўқувчи эътиборини қаратиш лозим;

 – ўқувчининг руҳий тайёргарлиги ўрганилаётган ҳаракат хусусиятларига мос 
бўлиши керак;

 – ташкил этиш воситалари, услублари ва шакллари ўқувчиларнинг ақлий ривож-
ланганлик ҳамда техник тайёргарлик даражасига мувофиқ бўлиш зарур;

 – ўқув материалини юқори, лекин мазкур ўқувчилар таркибига енгил бўлган дара-
жада ўзлаштирилишини режалаштириш лозим.

Ўқитишнинг мунтазамлиги ҳамда изчиллиги, шунингдек маълум бир вақт ора-
сида нагрузка ҳамда дам олишнинг алмашинуви мунтазамлилик тамойили асосини 
ташкил этади. Мунтазамлилик тамойилининг амалга оширилишига ўқув жараёнини 
режалаштириш ҳамда дастурлаш, ўқув дастурларини тузишни мисол қилиб кўрсатиш 
мумкин. Бунда нафақат ўрганилаётган материалнинг бориши, балки дастур қисмлари 
ўртасидаги тузилмавий боғлиқликлар очиб берилади. Ўқитиш изчиллигини режа-

лаштириш қуйидаги усулий қоидаларга таянади - маълумдан номаълумга, енгилдан 
қийинга, оддийдан мураккабга, билимлардан кўникмаларга, асосдан қисмларга, хусу-
сийдан умумийга, умумийдан хусусийга.

Мунтазамлилик тамойилини муваффақиятли амалга оишриш учун қуйидагилар 
жуда муҳимдир:

 – шуғулланувчиларга билимлар, кўникмалар ва малакалар тўғрисида комплекс 
тасаввурлар бериш;

 – ҳамма ўқув материалини қисмларга енгил ажратиладиган ҳолда бир тизимга 
бирлаштириш;

 – ушбу тизимнинг ўрганилишини шугулланувчилар хусусиятлари, уларнинг 
ўқиши, иш шароитларига мувофиқ ҳолда, ўқув материали шартларига мувофиқ 
шиддатли фаолият даврларини уни мустаҳкамлаш (такрорлаш), мусобақаларда 
қатнашиш даврлари билан алмаштириб, режалаштириш лозим;

 – педагогларнинг ҳаракатлари ва талабларида ўрганилаётган материални қатъий 
изчиллик ҳамда аста-секин мураккаблаштириб бориш билан ўргатишга амал 
қилиниши лозим.

Онглилик ва фаоллик тамойили педагогик раҳбарлик ва шуғулланувчиларнинг 
онгли, фаол ҳамда ижодий фаолияти ўртасидаги ўзаро боғлиқликни назарда тутади.

Онглилик ўқитиш мақсади ва вазифалари, ўрганилаётган материални чуқур 
тушуниши, уни онгли равишда амалиётда қўллай олиш малакасида намоён бўлади. 
Шуғулланувчилар фаоллиги мустақиллик, ташаббускорликни тарбиялашга қаратилган 
бўлиши лозим. Бундай сифатларни тарбиялаш шаклларидан бири - бу оддий педаго-
гик кўникмаларга ҳамда ўз-ўзини назорат қилишга (тренировка кундалигини тутиш, 
мусобақа фаолиятини таҳлил қилиш ва ҳ.к.) ўргатишдир.

Онглилик ва фаоллик тамойилини амалга ошириш учун қуйидаги талабларни бажа-
риш лозим:

 – ўқув фаолияти талабларини тушуниб етиш ва шунинг асосида унинг сабаб 
ҳамда мақсадларини шакллантириш;

 – шуғулланувчи ўқув фаолиятининг ҳамма амаллари ҳамда ҳаракатларини онгли 
равишда бажариши лозим;

 – ўқиш сабабларини фаол шакллантириш ва бошқариб бориш;
 – ҳар бир ўқувчига ўқув топшириқларининг енгиллигини таъминлаш;
 – ўқув вазифасини ҳал этишга алоқадор бўлмаган талабларнинг долзарблигини 

камайтириш;
 – ўқитиш жараёнини шундай тузиш лозимки, олдин ўтилган материал яхши 

ўзлаштирилмаса, ундан кейинги материални ўзлаштириш қийинчилик 
туғдириши зарур.

РЕЗЮМЕ
Ушбу мақолада кураш спорт турининг инсон ҳаётидаги ўрни ва фойдали томонлари ҳақида маълумот бериб 

ўтилган, шу билан бирга кураш спорт турига тавсия ва йўналтиришнинг асосий сабабалари келтириб ўтилган.


